
2025eko martxoaren 30ean hamar urte bete ziren Espainiako 
Estatuan 4/2015 Herritarren Segurtasunerako Lege Organikoa 
-Mozal Legea bezala ezaguna- eta Zigor Kodearen erreforma 
onartu zirenetik. Protestarako baldintzak eta beste zenbait 
eskubide politiko mugatzeko eta urratzeko marko juridiko berri 
bat ezarri zuelako egin zen ezagun eta polemiko legea (hortik 
Mozal izena). Hamar urte hauetan hauteskunde-programa askoren 
puntu nagusi izan da Mozal Legearen indargabetzea, baina hainbat 
gobernu pasa diren arren, legeak indarrean dirau. Langileon 
eskubide politikoen zabalpenaren ikuspegitik, garrantzitsua 

iruditzen zaigu lege honen gaineko 
eztabaidak, kritikak eta kontrako ahotsak 
hauspotzea.
 
Txosten honen asmoa ondorengoa da: 
legearen sorrera eta ondorengo urteetako 
aplikazioa bere testuinguru historikoan 
kokatzea estatu kapitalisten joera 
autoritarioaren mugarri gisa. Horretarako, 
legeak berak eskubide politikoei dagokionez 
dakartzan egokitzapen errepresiboak 
aztertuko ditugu eta 10 urte hauetako 
balantze bat egingo dugu. Bukatzeko, lege 
honen inguruan azkenaldian izan diren 
polemika elektoralisten aurrean, langileon 
eskubide politikoen aldeko borrokarako 
zenbait gako eskainiko ditugu.

Lege honek baditu hain modu esplizituan protestarako 
eskubidearekin zuzeneko harremanik ez duten beste auzi 
batzuk mugatzera bideratutako zenbait artikulu, esaterako, 
drogen kontsumoaren aurkakoak edo mugikortasun eskubidea 
mugatzen eta migranteen kanporaketa azkarrak ahalbidetzen 
dituzten zenbait disposizio, besteak beste. Hala ere, txosten 
honetan protestarako eskubidea modurik argienean mugatzera 
bideratutako artikuluetan jarriko dugu arreta. Batetik, Lege 
Organiko honen funtsa direlako, eta bestetik, zapalduon ezein 
eskubide hedatzera bidean ezinbestekoa den antolakuntza 
politikoa gehien mugatzen eta erreprimitzen dutenak direlako.

Eskubide politikoez ari garenean, langile klaseak bere interesen 
defentsan eta baliabide propioz antolatu eta borrokak 
aurrera eramateko baldintza multzoaz ari gara. Ikuspegi 
honetatik, eskubide politikoak ez dira mugatzen langileriak estatu 
kapitalistaren egituretan parte hartzeko aukerara, eta Estatuaren 
instituzioekiko independentziaz jardun politikoa aurrera eramateko 
gaitasun kolektiboa barnebiltzen dute. Kontuan izan behar dugu 
estatu kapitalistaren eginkizun nagusia dela dagokion lurraldean 
langile klasea mendean izatea, eta aparatu burokratiko-militar oso 
bat duela horretarako. Hau da, ezin da Estatua gizarte zibilaren 
(eta bere barne-gatazken) gainetik dagoen eta biztanleria osoaren 
interes komunen alde jokatzen duen instituzio bezala ulertu. 
Estatua, sorreratik bertatik, klase pribilegiatuaren interesen 
defentsarako bitartekoa izan da.

Beraz, ezin espero daiteke proiektu iraultzaileen mehatxurik 
ezean edota estatu aparatuekiko independentziaz antolatutako 
langile klasearen presiorik gabe, estatu kapitalistak bere kabuz 
joera demokratizatzaileak hartuko dituenik. Estatuek eskubide 
politikoak onartu izan dituzten garaiak oposizio indartsuak 
markatutako garaiak izan dira. Pentsamendu askatasunaren, 
antolatzeko eta biltzeko eskubidearen, adierazpen eta protestarako 
eskubidearen, sufragio eskubidearen, greba eskubidearen zein 
bestelako eskubide politikoen onarpen formal zein efektiboak izan 

SARRERA GISA: 
ESKUBIDE 
POLITIKOAK, 
ESTATUA 
ETA ZUZENBIDEA.

direnean, independenteki antolatutako langile klasea izan da estatu 
kapitalista eskubideok onartzera behartu duena.

Esaterako, Bigarren Mundu Gerra ostean Europa mendebaldeko 
hainbat herrialdetan jazotako joera demokratizatzailea, 1948ko 
Giza Eskubideen Adierazpen Unibertsalaren araberako estatuen 
berregituratzea, paktu sozial berri baten garapena, demokrazia 
liberalen hedapena eta botere banaketaren berrantolaketa ez 
lirateke hala izango gerran SESBek eta langile antolakuntzak ez 
balute haien indarra erakutsi, eta Gerra Hotzeko testuinguruan 
bloke sozialistak zein estatu kapitalisten barne-oposizioak ez balu 
indarrik izan. Esan gabe doa joera demokratizatzaileak, asmo 
etiko batzuek baino, asmo politiko batzuek gidatzen dituztela, 
eta sarritan bitarteko errepresiboekin konbinatuz, oposizioa 
integratzeko helburua bete ohi dutela.

Zuzenbidea, beraz, Estatuaren beste arlo bat da, legedia zehazten 
duena. Zuzenbideak, gizarte zibil osoaren ongizatearen izenean, 
ordena sozial kapitalista bermatzeko arautegia erregulatzen 
du eta, horren bidez, Estatua interes komunaren ordezkari gisa 
legitimatzen da. Zuzenbide horren forma edo legedia ez da 
berdina izan garai historiko bakoitzean. Demokrazia liberalen 
hedapen garaian botere banaketa eta konstituzionalismoa izan 
ditu ezaugarri gisa; estatu forma faxistetan diktadura irekia, botere 
exekutiboaren nagusitasuna eta arbitrariotasuna. Edozein forma 
izanda ere, estatu kapitalistak klase pribilegiatuaren aldeko indarrak 
egonkortzen ditu, eta horretarako baditu nahitaez babestu behar 
dituen zenbait arau, batez ere, jabetza pribatua. Jabetza pribatua 
Estatuak gainontzeko eskubideen gainetik bermatzen duen 
eskubidea da, eta horrela kapitalaren funtzionamendu ordenatua 
ziurtatzen du. Oinarri horren gainean eraikitzen ditu gainontzeko 
eskubide guztiak.

Azken hamarkadetan, demokrazia liberalak gero eta joera 
autoritarioagoak hartzen ari dira. Izan ere,  XX. mendeko 

bigarren erdialdetik aurrera hartutako joera demokratizatzaileak 
egoera politiko berezi batean sortu ziren, baina behin baldintza 
horiek guztiz aldatuta, Estatua berezko zaion autoritarismoa 
besarkatzen ari da. Egiturazko krisi ekonomiko batek eta eskala 
handiko oposizio politikoaren faltak joera autoritarioa sakontzea 
dakarte. Prozesu horren zutabeetako bat da erreforma juridikoa, 
autoritarismoa legalizatzen eta zilegiztatzen baitu. Zuzenbidearen 
berregokitzapena honako termino hauetan ari dira aurrera 
eramaten: eskubide ekonomiko zein politikoen murrizketa, botere 
banaketaren birformulazioa, eta exekutiboaren indartzea. Horri 
lotuta, poliziaren zein segurtasun pribatuaren eskumenak 
handitzen, herritarren defentsarako baldintzak okertzen, 
eta gero eta antolakuntza eta protesta baliabide gehiago 
kriminalizatzen ari dira. Hori da estatu liberalen zuzenbidearen 
bide berria, eta bide horren inflexio puntuetako bat da Mozal 
Legea Espainiako Estatuan, beste hamaika erreformarekin batera.

1. SARRERA GISA: ESKUBIDE POLITIKOAK, ESTATUA ETA ZUZENBIDEA.

2015eko Hiritarren Segurtasunerako Legea Gerra Hotzaren 
bukaeratik mendebaldeko herrialdeek “segurtasunaren” izenean 
eskubide zibil eta politikoak sistematikoki urratzeko hartutako 
joeran kokatu behar dugu.

1970 eta 1980ko hamarkadetan, krisi ekonomikoak eraginda, 
eta enpresari eta bankari handien irabaziak handitzeko asmoz, 
Gerra Hotzaren lehen urteetan sortutako Ongizate Estatuaren 
desmantelamendu prozesuari ekin zitzaion politika neoliberalak 
aplikatuz. Langile klasearen eskubide ekonomikoen galera prozesu 
honen ondorioz sortu zitezkeen desoreka eta gatazka sozialak 
kontrolatzeko, estatu kapitalistek eskubide politikoak murrizteko, 
kontrol soziala areagotzeko eta estatuen izaera autoritarioa 
indartzeko neurriak hartu zituzten. Joera hau nabarmen hedatu zen 
1990eko hamarkadatik aurrera.

Ordura arte gatazka foku zehatzei lotutako legeak eta salbuespen 
egoerak (Ipar Irlandako errepublikanismoaren, Alemaniako RAFen 
edota ENAMen kontrakoak, adibidez) orokortzen hasi ziren, eta 
“istiluen”, “desordenen” nahiz “atentatu terroristen” kontrako lege 
orokor bilakatzen hasi ziren. Diskurtso sekuritarioek presentzia 

MOZAL 

2. 
Mendebaldeko testuingurua eta zuzenbidearen 
erreforma autoritarioa.

nabarmena hartu zuten, eta segurtasuna askatasunari eta 
eskubideei kontrajarritako betebehar gisa aurkezten hasi zen, 
dikotomia horretan ustezko segurtasuna lehentasun bilakatuz.

Gerra Hotzaren bukaerak paradigma aldaketa berri bat eragin 
zuen: terrorismoa aitzakia hartuta ustezko segurtasunaren 
defentsa lehentasun bilakatu zen. Ordura arte terrorismotzat 
jotzen ez ziren hainbat jardunbide hala kategorizatzen hasi ziren, 
eta talde askoren kontrako jazarpena handitu egin zen, batez 
ere, kolonietako antiinperialisten kontrakoa. NBEaren 49/60 
erresoluzioa onartu ostean (1994), aurreko urteetatik zetorren 
joera formalizatu zen. Hainbat jardunbide, asko gatazka politikoei 
lotutakoak, justifikaezinak eta kriminalak bilakatu ziren, eta beraz, 
horien jazarpenerako legeak, komiteak nahiz nazioarteko organoak 
sortzen joan ziren,; esaterako, Segurtasun Legea Frantzian (1995) 
eta Terrorism Act Erresuma Batuan (2000).

Prozesu horretan inflexio puntu esanguratsua da AEBetako 
“Patriot Act” (2001), irailaren 11ko atentatuen ostean argitaratua, 
eta eskubideen izugarrizko murrizketa eragin zuena. Egoera hura 
mendebalde osoan baliatu zen eskubide-murrizketarako pakete-
legegileak sortzeko -besteak beste, Loi sur la Sécurité Quotidienne 
Frantzian (2001) eta Terrorismusbekämpfungsgesetz Alemanian 
(2002)-. Lege hauek AEBen iniziatibaz eta NBEren Segurtasun 
Kontseiluaren presioz egin ziren. Erreforma juridiko hauek antzeko 
ezaugarriak zituzten, eta estatuen barne zein kanpo esku hartzeak 
ahalbidetzen zituzten. Zerbitzu sekretuei eta poliziari ikuskaritza 
judizialik gabeko informazio-bilketarako eskumena ematen zieten, 
prebentzio gisa biztanleak atxiloaldian izateko aukera onartzen 
zuten, gerra zikineko operazioak ahalbidetzen zituzten, eta abar.

2001eko gertaeretan argi ikusi zen bezala, esanguratsua da 
nola sarritan estatuek haien erantzukizun zuzenez sortutako 
ezegonkortasun egoerak ahalbidetzen dituzten shock doktrinak 
garatu eta horren bidez biztanleriaren zati handi batek eskubideen 
murrizketak onartzeko. Sortutako ezegonkortasun eta arriskuen 

gainean estatuek dituzten erantzukizunak onartu ordez, kontrol eta 
errepresio baliabideak garatzeko baliatzen dituzte.

Mendebaldeko herrialdeak, garai hartan ezarritako norabide 
autoritarioan sakonduz, erreforma juridikoak burutuz joan 
dira azken bi hamarkadetan ere. Izan ere, burbuila finantzarioa 
lehertu  ondotik arlo ekonomiko, politiko zein sozialean eragindako 
krisialdiek protesta ziklo berriak piztu zituzten 2008-2015 artean. 
Ezagunenak plazetako mugimenduak dira (Syntagma, Puerta del 
Sol, Occupy Wall Street, Nuit Debout, eta abar). Hauek diskurtsoa 
eta protesta-taktikak konpartitzen zituzten: demokraziaren eta 
ordezkaritza politikoaren krisia seinalatzen zuten, austeritate 
politikak arbuiatzen zituzten, eta espazio publikoen okupazioak 
bultzatzen zituzten. Mugimendu hauen ziklo-itxierak denboran 
bat egin zuen atentatu eta alarma jihadistaren olatu berri batekin 
(Charlie Hebdo 2015, Bartzelona 2017).  Koktel bikaina sortuta 
zegoen aipatutako erreforma juridikoa justifikatzeko.

2008ko krisitik aurrerako erreforma juridikoak batez ere barneko 
oposizioak, protestak eta gatazka sozialak kontrolatzera bideratuta 
egon dira -adibidez, Italiako Segurtasun Publikoko Legeak (2009, 
2017), Erresuma Batuko Counter-Terrorism and Security Act (2015), 
Frantziako Barne Segurtasunerako eta Terrorismoaren Kontrako 
Legea (2017)-. Erreforma juridiko hauek, berdin-berdinak izan 
gabe ere, ezaugarri komunak izan dituzte: “segurtasun indarren” 
presentzia eta eskumenak handitzea; poliziak etxebizitzetan 
eta bestelako leku pribatuetan sartzeko, erregistroak burutzeko 
eta pertsonak atxilotzeko ikuskaritza judizialik behar ez izatea; 
manifestazio eta protesta publikoetan murrizketak eragitea; mugak 
kontrolatzea eta inmigrazioa zigortzea… Gutxinaka, lehenago 
salbuespen egoerei lotutakoak ziren zenbait ezaugarri 
instituzionalizatuz eta normalizatuz joan dira lege erreformen 
bidez.

2. MOZAL LEGEAREN SORRERA ETA APLIKAZIO KONTESTUA

2. MOZAL LEGEAREN SORRERA ETA APLIKAZIO KONTESTUA

2015eko martxoaren 30ean onartu ziren 4/2015 Hiritarren 
Segurtasunerako Lege Organikoa eta Kode Penalaren erreforma 
(1/2015 eta 2/2015), eta urte bereko uztailaren 1ean sartu ziren 
indarrean.

Mozal Legea martxan sartu baino urtebete inguru lehenago, 
2008ko krisiaren ondoren irekitako mobilizazio-zikloa itxitzat 
eman zitekeen. Krisialdi hartan kredituan oinarrituriko jabego 
txikiaren murrizte prozesu nahiko azkar bat jazo zen Espainiako 
Estatuan, eta epe laburrean batez ere, klase ertain progresistaren 
mobilizazioak eragin zituen, langile klaseko zenbait sektorerekin 
batera.

2008ko higiezinen burbuila lehertu zenetik PSOEk bete zuen 
ordenaren alderdiaren papera. Defizita jaisteko edota zorra 
gutxitzeko Europatik zetozen politikak aplikatzeko ardura hartu 
zuen, eta austeritate politikak ezartzearen aldeko ziaboga eman. 
Krisiaren aurreko legealdia ere PSOErena izan zenez (2004-
2008), higiezinen burbuilaren leherketa gobernuaren politika 
ekonomikoen ondorio gisa ulertu zen. 

Egoerak erradikaltasunaren forma hartzera bultzatu zituen 
ezkerreko sektoreak, eta azken urteetan nahiko ezohikoak ziren 
praktikak ugaritu egin ziren: eskratxeak, bankuen eta alderdien 
egoitzen okupazioak, akanpada eta eserialdiak, eraikin eta hiri-
hornigarrien apainketak eta bestelako protesta bitartekoak. 
Protesta olatu handi bat sortu zen krisi ekonomikoaren eta horren 
harira hartutako neurrien aurka. Europako hainbat herrialdetan egin 
ziren greba eta mobilizazioak. Espainiako Estatuan ere, hainbat 
greba izan ziren 2010eko hamarkadaren hasieran, eta zentzu 
horretan bereziki aktiboak izan ziren Euskal Herriko mugimendu 
sindikala eta krisiaren aurkako protestak. 2009 eta 2013 artean 
zortzi greba orokor deitu ziren, eta horiei lotutako antolakuntza eta 
protestek asko markatu zuten garaiko testuingurua.

Ohiko sindikatuen eta talde politikoen mobilizazioez gain, 2011 
eta 2015 artean mobilizazio ziklo berezi bat ireki zen Espainiako 
Estatuan, 2008ko krisiak eta ondorengo austeritate politikek 
eragindako bizi baldintzen eta eskubideen murrizketari lotuta. 
Hasiera batean M-15 Mugimendua  bezala ezagutu zen. 2011ko 
maiatzaren 15ean eman dakioke hasiera mugimenduari: hainbat 
kolektibo txiki bildu eta osasungintza, hezkuntza, ur-hornidura, 
etxebizitza, komunikazioa, lanpostua edota zuzenbidea bezalako 
gaiak landu zituen. Hainbat eragile sozial biltzeko gaitasuna izan 
zuen, adibidez, PAH, DRY, edo Boloniaren kontra mobilizatu zen 
ikasle mugimenduaren zati handi bat, eta eragile berriak sortzeko 
gaitasuna izan zuen hainbat arlotan, baita propioki M-15eko 
asanblada bezala ezagun egin zirenak ere. Sare sozial telematikoek 
inoiz baino presentzia handiagoa izan zuten mobilizatzeko eta 
propagandarako, eta ordura arteko komunikabide klasikoen 
nagusitasuna zalantzan jarri zuten.

Esan bezala, beren burua pobretze prozesuan ikusten zuten 
jabe txikiak zein erdi mailako klaseko beste sektore batzuk egon 
ziren bereziki ordezkatuta olatu honetan guztian. Ongizate eta 
zuzenbide estatua berreskuratzeko aldarriak egiten zituzten: 
osasungintza, hezkuntza eta beste zerbitzu publiko batzuen 
defentsa, prekarietateari, austeritate politikari eta bankuen 
erreskateei kritika, Konstituzioaren oinarrizko eskubideak 
betetzeko eskaerak (etxebizitzarako sarbidea, esaterako), 
bipartidismoari kritika eta demokrazia parte hartzaileago baten 
aldarria, polizia eta epaileen jarrera errepresiboari kritika, 
ustelkeriari kritika, eta abar.

Krisialdiaren eraginez, 5 milioiko langabezia datuekin, gatazka 
sozialaren gorakada garaian, greba orokorren olatuan eta 
M-15 deitu diezaiokegun mugimendu zabalaren testuinguruan, 
PSOErekiko zigor-bozkak gehiengo absolutua eman zion 
PPri 2011ko azaroko hauteskundeetan. EBeko instituzioetako 
gehiengo demokristauaren babespean eta epe laburrera politika 

Espainiako testuingurua eta aurrekariak

“merkeldarrek” merkatuaren berrabiarazte txiki bat adierazi 
ondotik, erraz asumitu zuen PPk erradikalizatuta zegoen klase 
ertainaren kriminalizazioa. 70 eta 80ko hamarkadetako paktu 
soziala berritzeari ekin ordez, errepresioaren eta kriminalizazioaren 
bidea hobetsi zuen. Gobernu berriaren lehen hilabeteetan ekin 
zioten geroago Mozal Lege gisa ezagutuko zen legearen proiektua 
sortzeari.

Protesta ziklo honi bukaera eman zitzaion, batetik, Podemos 
alderdi erreformistaren sorrerarekin eta protestak Estatuaren 
ubideetan integratuz, eta bestetik, mobilizazio hauekiko onespen-
langa murriztuz, hala nola, erreforma juridikoaren bidetik. Mozal 
Legea izan zen Mariano Rajoyren gobernuaren neurri nagusietako 
bat. Frankismo osteko ekimen legegile errepresiboenetakoa izan 
zen; polemika handia eragin zuen arren, protesten hedapena 
gelditzeko eta etorri zitezkeen protesta-ziklo berrien aurrean 
segurtasun uhal bat sortzeko baliagarri izan zitzaiona Espainiako 
Estatuari.

Edozein kasutan, lege hau ez da Trantsizio ostetik logika 
horrekin onartutako bakarra. Espainiak ere baditu aurrekariak 
mendebaldeko gainontzeko herrialdeen logika berean: Mozal 
Legearen beraren hitzaurrean aipatzen den gisara, 1/1992 
Hiritarren Segurtasunaren Babeserako Lege Organikoa, “Corcuera 
Legea” edo “Ley de la Patada en la Puerta” modura ezagutzen 
dena, Mozal Legearen aurrekari zuzena da. Lehenago, Trantsizio 
garaiko gatazka sozialak PSOEk gidaturiko paktu sozialaren bidez 
baretu eta Estatuan integratu ziren, salbuespenak salbuespen. 
Integrazio hura  langile klaseari zenbait eskubide ekonomiko eta 
politiko aitortuz egin behar izan zen. Behin trantsizio garaiko 
gizarte-esplosibitatea eta antolakuntza maila baretuta, eta 
78ko erregimen berriaren egonkortasuna bermatuta, paktu 
sozial horretako eskubideak marko europarrera egokitzeko 
(eskubideak mugatzeko) ordua iritsi zen. 80ko hamarkadako 
krisiaren ondoriozko gatazka sozialak, drogen kontsumo 
orokortuak eta Euskal Nazio Askapen Mugimendua zein beste 

haustura mugimendu batzuk kontrolatzeko egin zen 1992ko 
erreforma juridikoa.

Beraz, ordura arte gatazka foku zehatzei lotuta ematen ziren 
matxinaden, protesten eta oposizioko langileen antolakuntzaren 
kontrako salbuespen neurriak (ZEN Plana, adierazgarrienetakoa) 
orokortzeko joera zabaldu zen. Trantsizioko paktu sozialean 
adostutako botere banaketa zalantzan jarri eta botere exekutiboak 
progresiboki autonomia gehiago eskuratzeko norabideari ekin 
zitzaion. Zentzu horretan, lege frankistetatik (45/1959 Legea) ikusi 
gabeak ziren eskumenak eskaini zitzaizkion poliziari 1992ko Lege 
Organikotik aurrera. Zer esanik ez, norabide berean egin diren 
ondorengoko erreforma legegileek, prozesu horretan sakondu 
dute. 

Mozal Legeak marko juridiko berri bat ezartzen du: protesta, iritzi 
eta manifestazio eskubideak bide administratibotik zigortzeko 
aukera. Hau da, poliziak zigortzen du eta diskrezionalitate 
gradu handi bat eskuratzen du. Horri akusatuaren defentsarako 
eskubidearen murrizketa gehitu behar zaio, azkar ordaintzeagatiko 
beherapenaren xantaia eta bide juridikoak dakartzan kostuak 
handitzea dakartzalako. Horrek guztiak protestaren eta 
manifestazioaren penalizazio handiagoa dakar. Ikus dezagun:

Erreforma juridiko honen berritasun nabarmenena da aurrez 
bide penaletik zigortzen ziren delitu eta faltak prozedimendu 
administratibo bidez zigortzen hastea. Hau da, aurreko legean ere 
polizia baldin bazen arau haustea salatzen zuena, prozedimendu 
penalek izan ohi duten defentsarako eskubideaz baliatu zitekeen 
salatutako pertsona: errugabetasun presuntzioa, eta beraz, 
salatzaileak zigor haustearen frogak eskaini beharra; ustez, 
legeak ezarritako baldintza objektiboen arabera epaituko zuen 
epaile independente bat; eta dohako justizia, hala zegokionari. 
Orain, ordea, polizia bera da salaketa jarri eta zuzenean zigortzen 
duena, epailearen sententziarik gabe. Hau segurtasun indarren 
egiazkotasun presuntzioan oinarritzen da, 1992ko “Corcuera” 
legetik jada presente dagoena, baina 2015eko lege honetan 
garrantzi handiagoa hartzen duena.

Horregatik diogu poliziaren diskrezionalitatea eta bere irizpide 

MOZAL 
LEGEAREN 
ALDAKETAK 
ETA 
ESKUBIDE 
POLITIKOEN 
KONTRAKO MARKO 
JURIDIKO BERRIA.

3. 

ideologiko propioen arabera zigortzeko gaitasuna handitzen 
duela Mozal Legeak. Hala ikusten dugu, adibidez, poliziak 
euskararen erabilera eta hizkuntza eskubideak zigortzen dituenean 
errespetu falta eta desobientzia egotzita, faxismoaren aurkako 
kontzentrazioetan parte hartzea masiboki zigortzen duenean, edo 
arrazoi argirik gabe mobilizazioak desegiten dituenean.

Orokorrean, arau-hauste motak handitu eta zigorrak larritzen dira. 
Zehaztasun handiagoz zigortzeaz gain, zigorren gogortze bat ere 
nabari da: zigor ekonomikoak kopuruz handitzen dira, eta batzuk 
Zigor Kode zaharrean barnebiltzen ziren isunak baino handiagoak 
dira orain. 

Aurretik aipatu bezala, 4/2015 Legea aplikatu ahal izateko aurretik 
zegoen arautegiak hainbat aldaketa eskatzen zituen. 1995eko 
Zigor Kodea erreformatu egin zen, eta eskubide politikoei lotutako 
aldaketa mordoa ezarri ziren: zigor erregimenen aldaketak, delitu 
batzuen zigorrak handitzea, ordena publikoaren, atentatuaren, 
gorroto delituaren eta jarrera biolentoen inguruko definizio 
berriak, eta abar. Dena den, eskubide politikoen kontrako marko 
juridiko berria ezartzeari begira falta kategoriaren desagerpena 
azpimarratu beharko genuke. Aurreko legedian falta gisa 
tipifikatzen ziren eskubide politikoei lotutako hainbat arau-hauste 
4/2015eko Legearen delitu arinen atalean sartu ziren. Horrek 
eskubideok bide penaletik zigortzea ahalbidetu zuen. Lege hauek 
2015eko uztailaren 1ean sartu ziren indarrean.

Horrek guztiak, beraz, manifestazioa eta protesta modu 
automatikoago, arinago eta sistematikoagoan erreprimitzeko 
aukera ematen du; zigorrak handiagoak izateaz gain, prozesua 
asko sinplifikatzen eta azkartzen delako. Esan bezala, polizia 
indarren egiazkotasun presuntzioan oinarritzen da, eta presuntzio 
horri balio handiagoa ematen dio. Hau da, poliziak diskrezionalitate 
handiz eta irizpide propioz ezartzen ditu zigorrak. Honek poliziaren 
eginkizunen eta eskumenen handitze bat dakar. Poliziaren 
egiazkotasuna eta neutraltasuna zalantzan jartzeko argudioak 

sobera daude; bere eginkizun nagusia Estatuaren funtzionamendu 
egokia zalantzan jar dezaketen adierazpenak neutralizatzea baita.

Bide administratibotik zigortzearen bidez aldatu dena ez da soilik 
arau-hauste kopurua, akusatuaren defentsarako eskubidea 
ere nabarmen kaltetu baita bide honekin. Bestalde, Mozal 
Legearen bide administratiboak akusatuari arau-haustea onartu 
eta zigorraren zati bat ordaintzeko aukera eskaintzen dio. Zigorra 
gutxitzeko aukera bezala ageri zaiguna, benetan zigor hori onartu 
eta alegaziorik ez jartzeko bide bat besterik ez da.

Baina isunaz gain, prozedimendu honek baditu beste kostu batzuk, 
zigortuak bide judizialera jo ez dezan disuasio gisa balio dutenak. 
Administrazio auzien epaitegira jotzean, kontuan izan behar da 
prozesu-kostuak daudela. Esaterako, 600 €tik 300era murriztu 
daitekeen isun bat errekurritzeko abokatua eta prokuradorea 
ordaintzera behartuta egonez gero, eta gainera, prozesu-kostuak 
ordainatzera ere zigortua izan bazaitezke, errekurtsoa jartzea 
askoz ere garestiagoa da. Gainera, errekurtso hauetan aldeko 
sententzia lortzea oso zaila da, esan bezala, ustez oinarrizkoa den 
errugabetasun printzipioa ezerezean gelditzen baita autoritatearen 
hitz soilaren aurrean. Zigorrak poliziak esandakoan oinarritzen 
dira, eta kasu honetan akusatuari dagokio bere errugabetasuna 
frogatzea.

Argi ikusten da, beraz, poliziaren autoritatea, arbitrariotasuna 
eta diskrezionalitatea handitzera bideratutako lege bat dela, eta 
zehazki, manifestaziorako, protestarako eta adierazpenerako 
eskubideak murrizteko asmoz sortuta dagoela. 3. atal honetan 
azaldu ditugu legearen oinarrizko puntuak. Dena den, oinarri 
horri hainbat artikulu zehatz gehitzen zaizkio, eskubide politikoak 
erreprimitzeko garrantzitsuak direnak: modu independentean 
mobilizatzea jazartzen dutenak (35.1, 36.2, 36.7 edo 36.8 
artikuluak esaterako), poliziaren edozein agindu momentuan 
betetzera behartzen dutenak (36.6 edo 37.4 esaterako), poliziaren 
jarduna grabatzea eta zabaltzea zigortzen dutenak (36.23), 

3. MOZAL LEGEAREN ALDAKETAK ETA ESKUBIDE POLITIKOEN KONTRAKO MARKO JURIDIKO BERRIA.

protesta eredu zehatzak erreprimitzera bideratutako artikuluak 
(36.2 edo 37.14 adibidez), edota kargu publikoen edota segurtasun 
pribatuko enpresen eta poliziaren arteko ezinbesteko kolaborazio-
marko berezi bat ezartzen dutenak (7. artikulua).

Mozal Legeaz gain, hamaika egokitzapen juridiko egin dira azken 
urteetan Espainiako Estatuan, eta denek erantzuten diote joera 
autoritario berari. Azken bi hamarkadetan Zigor Kodea 30 aldiz 
baino gehiagotan erreformatu dute, eta ia beti zigorrak handitu 
egin dira. Zigor Kodea gero eta zigortzaileagoa da Espainiako 
Estatuan, baita Frantzian, Alemanian edo mendebaldeko 
gainontzeko estatuetan ere. Ez hori bakarrik; antolakunde 
politikoen jarduna oztopatzeko asmotan, terrorismoaren edo talde 
kriminalen kategoriak gero eta errazago ari dira erabiltzen. Preso 
politikoen aldeko ekimenak, CDRak, talde antifaxistak edo talde 
ekologistak zigortzeko kasuak ditugu horren adibide.

Hala ere, autoritarismoaren gorakadaren adarretako bat besterik 
ez dira zuzenbide arloko erreformak. Estatu liberalen joera 
autoritarioa ulertzeko, eta bere dimentsioaren jabe izateko zenbait 
elementuren konbinazioa ulertu behar dugu. Erabakiak hartzeko 
metodoak, parte hartze politikorako bitartekoak, norbanakoen 
eskubide zibilen urraketak, eta abar. Gaiari lotuta, bereziki 
interesgarriak dira, erreforma juridikoarekin batera, eskubide 
politikoak urratzera bidean garatzen ari diren zenbait prozesu.

Poliziaren lan-baldintzen eta soldaten hobekuntzak edota 
espezializazio gero eta handiagoa aipatu daitezke, baita armen 
hedapena eta sofistikazioa ere. Prozesu hau diskurtso sekuritario 

eta antiproletarioen garaipenari, eta polizia indarren zilegitasun 
sozialaren hazkundeari lotuta ari da gertatzen. Polizia eta 
segurtasun indarrekin batera, makineria militarraren berrindartzea 
eta ideologia militaristaren hedapena ere aipatu beharko lirateke. 
Horretaz gain, kontrol soziala areagotzen ari da. Estatu aparatuek 
zein enpresa pribatuek kontrol sozialerako baliabide gero eta 
sofistikatuagoak dituzte, eta arlo sozial gero eta gehiagotara ari 
da hedatzen kontrol soziala. Aurpegi errekonozimendua, datu-
baseak, interes-algoritmoak, geolokalizazioa, hatz-markak... 
Teknologia berri hauek guztiek, batetik, Estatuarekiko oposizioko 
antolakundeen gaineko informazioa lortu, sailkatu eta ondorioak 
lortzeko erraztasunak dakartzate, eta, bestetik, zigortzeko froga 
eta baliabideak lortzeko erraztasunak.

Prozesu horrek guztiak aukera ematen du lehen salbuespen-
egoera zehatzetan exekutatzen ziren eskubide urraketak 
azkar, legalki, modu sistematikoan eta efektiboki 
exekutatzeko. Testuinguru orokorrago horretan kokatu behar 
da, bai Mozal Legearen onarpena 2015ean, zein geroztik izan 
duen aplikazioa, eta bere eraginkortasuna joera autoritarioaren 
gainontzeko adarrekin elkarreraginean ulertu behar da.

Horregatik da gaur egun horren eraginkorra Mozal Legea 
manifestazio eta protesta eskubideak kontrolatzeko, eta 
Estatuarekiko independenteak diren mugimenduak oztopatzeko. 
Era berean, argi dago parametro horietan kokatzen den 
mugimendu indartsurik ezean, alderdi politikoek ere ez dutela 
inongo beharrik joera autoritarioari galga jartzeko. Are gehiago, 
segurtasunaren, zibismoaren, elkarbizitzaren, eta kasu batzuetan 
eskubideen izenean, joera hori bultzatzen dute. Eskuineko 
eta zentroko alderdiei berezkoa zaie joera hau. Ezkerrekotzat 
ditugunek aldiz, ohikoa dute eskubideen aldeko erretorika, 
baina, zibismoaren izenean kamerak ezartzen dituzte, poliziaren 
baliabideak handitzen dituzte eta polizia bera zilegiztatzen dute.

4. ESTATUAREN JOERA AUTORITARIOA MOZAL LEGEAZ HARAGO

Atal honetan, Mozal Legearen aplikazioaren inguruko azterketa 
estatistiko bat egingo dugu. Besteak beste, aztertuko dugu urte 
hauetan zenbat aldiz aplikatu diren bere artikuluak, horietatik 
zenbatetan aplikatu diren eskubide politikoen kontra, zein 
zigor kopuru ezarri den edota denboran zehar Mozal Legearen 
aplikazioak zein gorabehera izan dituen. Horrez gain, lege honek 
aurreko marko juridikoarekiko aldaketa sakona eragin duela 
frogatzeko, saiakera konparatibo batzuk egingo ditugu 2015 
urtearen aurreko zigor moduak eta 2015aren ondorengoak 
konparatuz.

ZIGORREN 
APLIKAZIOAREN 
INGURUKO DATU 
ESANGURATSUAK

5. 

1. Iturriak: Barne Ministerioaren Atari Estatistikoa; Eusko Jaurlaritzako Segurtasun Sailburuordetza-
ren urteroko memoriak; Nafarroako Gobernuko Barneko, Funtzio Publikoko eta Justiziako Departa-
mentua; Memòries anuals del Departament d’Interior de la Generalitat de Catalunya.

2. Polizia autonomikoek ez dute datu ekonomikorik partekatzen. 

3. «Jardun politikoarekiko lotutako artikuluak» deitzen badiegu ere, argitu beharra dugu jardun 
politikoa erreprimitzeko erabiltzen diren artikulu hauetako batzuk beste kasuistika batzuetarako 
ere erabiltzen direla. Esate baterako, manifestazioekin loturiko artikuluek duda margen gutxi uzten 
dute; aldiz, desobedientziaren artikulua edo agintaritzarekiko errespetu faltarena (biak ala biak oso 
erabiliak errepresiorako), denetariko gatazketarako baliatzen dituela poliziak, eta ezinezkoa zaigula 
zenbaki bakoitzaren atzean dagoen gatazkaren izaera ezagutzea. Muga hau buruan izan behar 
dugu artikulu hauetaz hitz egiterakoan.

Datu orokorrak eta zigorren tipologia.

Mozal Legearen lehen zortzi urte eta erdian (2015eko uztailaren 
1etik 2023ko abenduaren 31ra arte) 2.551.870 zigor espediente 
ireki dira1, horietako 134.276 Hego Euskal Herrian. Espainiako 
Polizia Nazionalaren eta Guardia Zibilaren artean2 1.292,4 milioi 
euro bildu dituzte isunetan. 4/2015 Lege Organikoa oinarri 
hartuta ezarri diren zigorren gehiengoa drogekin edo kalean 
alkohola edatearekin lotuta daude (zigorren % 60,83). Era berean, 
jardun politikoarekin lotutako artikuluetan3 oinarriturik 688.672 
zigor ezarri dira (zigorren % 26,99) eta polizia estatalek 311,0 
milioi euro bildu dituzte (bildutako guztiaren % 24,06). Gainera, 
jardun politikoari lotutako artikuluen zigor kopuruaren joera 
gorakorra da; izan ere, 2016tik 2023ra % 42,92 hazi da.

5. ZIGORREN APLIKAZIOAREN INGURUKO DATU ESANGURATSUAK

MOZAL LEGEAREN ZIGOR KOPURUA  ESPAINIAKO ESTATUAN

MOZAL LEGEAREN ZIGOR KOPURUA  HEGO EHn

Presidente bakoitzaren agintaldia.

4/2015 Herritarren Segurtasuna Babesteko Lege Organikoa 
Mariano Rajoyren gobernuaren lehen legealdi amaierako ekimen 
legegilea izan bazen ere, eta nahiz eta PSOE eta bere bazkideek 
2015eko hauteskunde orokorretako kanpainatik daramaten 
indargabetuko edo erreformatuko dutela agintzen, Mozal 
Legearen zigorren %70,494 Pedro Sanchezen agintaldian 
ezarri dira.

4. 2018ko zigorrak, presidentez aldatu zen urtekoak, ezinezkoa zaigu jakitea Mariano 
Rajoyren aurkako zentsura mozioa baino lehenagokoak edo ondorengokoak diren. 
Estimazio hau egiteko, presidente bakoitza 2018an gobernuburu izan zen egun 
kopuruarekiko proportzionalki banatu dugu urte hartako datua.

70,49

29,51

PEDRO SANCHEZ

 MARIANO RAJOY

PRESIDENTE BAKOITZAREN AGINTALDIAN
EZARRITAKO ZIGOR KOPURUA

5. ZIGORREN APLIKAZIOAREN INGURUKO DATU ESANGURATSUAK

Iturriak: Barne Ministerioaren Atari Estatistikoa; Eusko Jaurlaritzako Segurtasun 
Sailburuordetzaren urteroko memoriak; Nafarroako Gobernuko Barneko, Funtzio 
Publikoko eta Justiziako Departamentua; Memòries anuals del Departament d’Interior de 
la Generalitat de Catalunya.

Zigorrak autonomia erkidegoka.

Beste autonomia erkidegoekin alderatuta, Hego Euskal Herriko 
joera oso bestelakoa da. Erkidego gehienetan zigor guztien 
%55-% 68 izan ohi dira droga eta alkoholari dagozkionak, eta 
%22-% 35 jardun politikoarekin loturiko artikuluenak. Bada, EAEn 
gehiago dira errepresio politikoarekin loturiko artikuluen 
zigorrak droga eta alkoholarenak baino, alde nabarmenarekin 
gainera: % 59,27 eta %26,30 hurrenez hurren. EAEn eta 
Murtzian besterik ez da hau gertatzen. 

Zigor kopuruaren eta biztanleriaren arteko harremanari 
erreparatzen badiogu, EAEko 1.000 biztanleko zigor kopuru 
osoa Espainiako batez bestekoaren azpitik badago ere, jardun 
politikoarekin loturiko artikuluen kasuan Arabak, Bizkaiak, 
Gipuzkoak eta, baita Nafarroak ere, inzidentzia altuenetarikoa 
dute. EAE eta Nafarroaren aurretik Ceuta, Melilla, Errioxa eta 
Kanariar uharteak besterik ez daude.

5. ZIGORREN APLIKAZIOAREN INGURUKO DATU ESANGURATSUAK

*Datu falta dela eta, Kataluiniarentzat soilik 2023ko datua erabili dugu, biztanleriaren 
batez bestekoaren zati proportzionalarekin.

Iturriak: Barne Ministerioaren Atari Estatistikoa; Eusko Jaurlaritzako Segurtasun 
Sailburuordetzaren urteroko memoriak; Nafarroako Gobernuko Barneko, Funtzio 
Publikoko eta Justiziako Departamentua; Memòries anuals del Departament d’Interior de 
la Generalitat de Catalunya.

Zigor tipologia eta ezartzen dituen poliziak.

EAEn jarduten duten indar polizialen eskumen banaketa dela eta, 
errepresio politikoarekin loturiko artikuluetan oinarritutako 
zigorren % 99,01 Ertzaintzak ezarri du Araba, Bizkaia eta 
Gipuzkoan. Nafarroan, berriz, lan bera Foruzaingoaren, Guardia 
Zibilaren eta Espainiako Poliziaren artean banatuago dago.

POLIZIA ESTATALAK

5. ZIGORREN APLIKAZIOAREN INGURUKO DATU ESANGURATSUAK

Iturriak: Barne Ministerioaren Atari Estatistikoa; Eusko Jaurlaritzako Segurtasun 
Sailburuordetzaren urteroko memoriak; Nafarroako Gobernuko Barneko, Funtzio 
Publikoko eta Justiziako Departamentua.

Jarduera politikoari lotutako artikuluetan 
oinarritutako zigorrak.

Mozal Legea indarrean egon den urte gehienetan, 
agintaritzarekiko errespetu falta (37.4 artikulua) izan da jardun 
politikoarekin loturiko zigorren artean gehien ezarri dena; guztira 
197.086  aldiz. Halaber, Covid-19aren testuinguruan ezarritako 
alarma egoerak direla eta, agintaritzarekiko desobedientzia eta 
erresistentziak (36.6 artikulua) aurrea hartu zion. Izan ere, maiz 
erabili zen Mozal Legearen artikulu hau alarma egoeren araudiaren 
urraketak zigortzeko. 2015-2023 artean desobedientziagatik 
eta jarkitzeagatik ezarri ziren 421.849 zigorren artetik, %60,00 
2020 urtean ezarri zen. Pandemia eta alarma egoerak atzean 
utzi ondoren behera egin dute desobedientzia zigorrek. 
Hala ere, pandemia osteko zifrek nabarmen altuagoak izaten 
jarraitzen dute pandemia baino lehenagoko urteetakoek baino. 
Espainiako Estatuan, 2023an 36.6 artikuluan oinarrituta irekitako 
espedienteak 2019koak baino % 71,33 gehiago dira. Are gehiago, 
EAEren kasuan, Ertzaintzak zehaztu egiten du5 2020-2021 urte 
artean 36.6 artikulua baliatuz ezarritako zein zigor dauden lotuta 
alarma egoeren araudien urraketekin eta zeintzuk diren «ohiko 
desobedientziak» (sic).  Bada, Ertzaintzak emandako datuen 
arabera, pandemian bertan nabarmen gora egin zuten 
alarma egoerarekin zerikusirik ez zuten desobedientziagatik 
ezarritako zigorrek.

5. Gainontzeko iturri estatistikoek ez dute desglose hau egiten.

Iturriak: Eusko Jaurlaritzako Segurtasun Sailburuordetzaren urteroko memoriak.

Jardun politikoarekin lotutako zigorrak.

Eskubide politikoekin lotura duten artikuluekin jarraituta, 
desobedientzia eta errespetu falten atzetik daude «bide publikoan 
desordenak» eragitea leporatuta Espainiako Estatuan ezarritako 
47.686 zigorrak, horietako 1.910 Hego Euskal Herrikoak (36.3 
artikulua). Ondasunen, higiezin edo higigarrien kaltetzeagatik 
ezarritako 10.686 zigorrak, horietako 678 Hego Euskal Herrian 
(37.13). Manifestazioekin lotutako 8.322 zigorrak, horietako 
651 Hego Euskal Herrian (35.1, 36.2, 36.7, 36.8, 37.1 eta 37.3 
artikuluak). Azpiegitura eta instalazio publikoen okupazioaren 
ondoriozko 1.901 zigorrak, horietako 268 Hego Euskal Herrian 
(36.9 eta 37.7 artikuluak). Eraikin edo monumentuak eskalatzearen 
ondoriozko 696 zigorrak, horietako 16 Hego Euskal Herrian (37.14 
artikulua). Azkenik, polizia grabatzeagatik ezarritako 462 zigorrak,  
horietako 13 Hego Euskal Herrian (36.23).

5. ZIGORREN APLIKAZIOAREN INGURUKO DATU ESANGURATSUAK

Iturriak: 
 1-Barne Ministerioaren atari estatistikoa; Eusko Jaurlaritzako Segurtasun 
Sailburuordetzaren urteroko memoriak; Nafarroako Gobernuko Barneko, Funtzio 
Publikoko eta Justiziako Departamentua; Memòries anuals del Departament d’Interior de 
la Generalitat de Catalunya.
2-Barne Ministerioaren atari estatistikoa; Eusko Jaurlaritzako Segurtasun 
Sailburuordetzaren urteroko memoriak; Nafarroako Gobernuko Barneko, Funtzio 
Publikoko eta Justiziako Departamentua.

Azken hamarkadetako eboluzio historikoa.

Aurrez aipatu bezala, auzi politikoei eta protestarako eskubideari 
lotuta Mozal Legearen barruan gehien aplikaturiko artikulua 
36.6a da, agintaritzarekiko desobedientzia eta erresistentzia 
tipifikatzen duena. Artikulu hau Zigor Kodearen 634 artikulua 
ordezkatzera etorri zen, desobedientzia arau hauste arina falta gisa 
tipifikatzen zuena, baina desobedientzia larria tipifikatzen duen 
556. artikulua mantenduz. Beraz, Mozal Legeak zigor kopurua 
eta zigorren zenbatekoa handitzea eragin duela demostratzeko, 
2015a aurretik eta horren ostean «autoritateari desobedientzia» eta 
«erresistentzia» nola zigortu diren konparatzea besterik ez dugu.

Dena den, arazo metodologiko handiak dauzka horrek. Izan ere, 
batetik, ez dago zenbaketa ofizialerako mekanismorik, ez datu 
ofizialik ez bilaketarako bitartekorik. Gutxi gorabeherako datuak 
dira. 2015eko erreformaren aurretik, gainera, zehaztasun gutxirekin 
lantzen dira zenbait delitu penal. Desobedientzia delitua, adibidez, 
“Ordena Publikoa” kategoriaren barruan sartuko litzateke, baina 
beste hainbat deliturekin konbinazioan. 

Hori kontuan izanda, Barne Ministerioaren datuen arabera, 
1998an desobedientzia, erresistentzia edo autoritatearen 
aurkako atentatuagatik 11.308 zigor ezarri ziren Espainiako 
Estatuan, horietako 4.992 (%44) falta moduan eta 6.316 (%56) 
delitu gisa6. Gaur egunera ekarrita, 2023an, guztira 38.884 
zigor (administratibo eta penal) ezarri dira desobedientzia, 
erresistentzia edo autoritatearen aurkako atentatuagatik, alegia, 
1998koaren hirukoitza baino gehiago (% 243,86ko hazkundea). 
Hazkunde honen atzean dago, alde batetik, gaur egun arau 
hauste administratibo modura ezartzen diren zigorrak 
(Mozal Legea) 1998an falta bezala ezartzen zirenen laukoitza 

baino gehiago direla (% 366,35ko hazkundea). Bestetik, 
bide administratiboari ateak irekitzeak ez duela penaletik 
desobedientziagatik ezartzen den zigor kopurua murriztu, 
kontrara, bikoiztu baino gehiago egin baita (% 147,06ko 
hazkundea). Bada, 2023ko 38.884 zigor horietatik 23.280 (% 
59,87) dira Hiritarren Segurtasuna Babesteko Lege Organikoaren 
arabera zigortutakoak (36.6 artikulua) eta 15.604 (% 40,13) Zigor 
Kodearen arabera zigortutakoak.

Zigor kopurua Espainian 1989-2024, legedi ezberdinen arabera

6.Iturria: Barne Ministerioaren urtekari estatistikoak 1989-2023.

5. ZIGORREN APLIKAZIOAREN INGURUKO DATU ESANGURATSUAK

DELITUA

GUZTIRA

FALTA

ARAU HAUSTE ADMINISTRATIBOA
(MOZAL LEGEA)

1990 1995 2000 2005 2010 2015 2020 2023
0

5.000

10.000

15.000

20.000

25.000

30.000

35.000

40.000

45.000

"DESOBEDIENTZIA" ZIGORREN
EBOLUZIO HISTORIKOA ESPAINIAR ESTATUAN



46 47

Desordena publikoaren ondoriozko (36.1 eta 36.3 artikuluak) 
eboluzio historikoa egiteko aukera ere ematen digute iturriek. 
Kasu honetan, arau-hauste administratiboei atea irekitzeak bide 
penala ordezkatu du. 1998an desordena publikoa leporatuta 
ezarri ziren zigorren % 52,60 delitu penaltzat jo ziren. 2023an, 
ordea, soilik % 2,26 hartu ziren horrelakotzat. Edonola ere, bide 
administratiboa irekitzeak zigor kopuru totalaren hazkunde handia 
eragin du. 1998an 2.502 zigor ezarri ziren desordena publikoagatik 
Espainiako Estatuan, bai delitu eta bai falta moduan. 2023an, aldiz, 
arau-hauste administratiboen (Mozal Legea) eta delituen batura 
6.894ra igo da; hots, ia hirukoiztu egin da (% 175,54ko hazkundea).

Adierazitako datu hauetatik erraz ondorioztatzen da 
langileriaren eskubide politikoak bide administratibotik 
zigortzen direnetik ezarritako zigor kopurua eta zigor 
bakoitzaren zenbatekoa modu nabarmenean hazi direla. 
Berriztutako errepresio metodo honek gaurko jardun politiko 
independentearen adierazpen publiko nagusiak modu 
sistematikoan zigortzeko aukera ematen du, eta aldi berean 
errepresio hori eztabaida publikotik ateratzekoa. Zenbaitek 
buroerrepresio gisa izendatu duten metodo horrek, ikusten 
dugunez, administrazioak zigortzeko duen gaitasuna izugarri 
handitu eta erraztu du.

Zigorren handitze hau, gainera, orokorrean Estatuarekiko 
modu independentean antolatutako jardun politikoa gutxitu 
den eta, orokorrean, mobilizazio eta protesta kopuru txikiagoa 
den testuinguruan gertatzen da. Hau da, 1980ko edo 90eko 
hamarkadekin alderaturik, urteko protesta kopurua txikiagoa da 
2015etik aurrera, baina zigorrak gehiago dira. Ondorioa argia 
da: 2015az geroztik protestarako eskubidearen gaineko 
errepresioa handitu egin da, bai zenbaki errealetan, baita 
egindako protestekiko proportzioan ere.

5. ZIGORREN APLIKAZIOAREN INGURUKO DATU ESANGURATSUAK

Iturriak: Barne Ministerioaren urtekari estatistikoak; Barne Ministerioaren atari 
estatistikoa; Eusko Jaurlaritzako Segurtasun Sailburuordetzaren urteroko memoriak; 
Nafarroako Gobernuko Barneko, Funtzio Publikoko eta Justiziako Departamentua; 
Memòries anuals del Departament d’Interior de la Generalitat de Catalunya.

Espainiako Kongresuak 2015ean onartu zuen Mozal Legea PPren 
gehiengo absolutua baliatuta. Hasieratik bertatik polemikari oso 
lotuta egon zen legea, eskubide zibil eta politikoei lotuta zekartzan 
atzerapausoengatik. Eragile sozial eta politikoek hasieratik 
mahaigaineratu zuten lege honen izaera autoritarioa. Legea 
bertan behera gelditzea eskatu dute mugimendu askok, eta ez 
dira falta izan kontrakotasun hori bozkak lortzeko baliatzen saiatu 
diren alderdiak ere.

Pedro Sanchezek 2016ko hauteskunde kanpainan legea 
indargabetzeko promesa egin zuen, baita 2019ko kanpaina bietan 
ere. Behin presidente izatera iritsita, ordea, legearekiko aipamenak 
gutxitzeaz gain, norabidea aldatu du. Ez du inoiz bertan behera 
uzteko pausorik eman, eta hainbat alderdiren partetik izan diren 
erreforma proposamenak zalantzan jarri edo zuzenean baztertu 
ditu. 2021ean PSOE-Unidas Podemos koalizio gobernuak akordio 
bat sinatu zuen, Mozal Legea indargabetzeko konpromisoa hartuz. 
Konpromiso honi EAJ batu zitzaion. Definitu gabeko neurri horrek, 
ordea, eztabaidak sortzen zituen zenbait puntutan, eta azkenerako 
ezerezean gelditu zen akordioa.

Legea onartu zenerako mobilizazio zikloa gainbeheran zen arren, 
neurriak hautsak harrotu zituen. Ziklo honek aldarrikatzen zuen 
logika demokratizatzailearekin ez zetorren bat Mozal Legearen
onarpena eta asko izan ziren kontrako ahotsak. Agerian gelditu zen 

LEGEAREN
INGURUKO
AZKEN
EZTABAIDA
PARLAMENTARIOAK

6. 

PPren izaera autoritarioa, eta, besteak beste, legea bertan behera 
uztearen aldeko aldarria izan zen hainbat ezkerreko alderdiren 
aldarrikapen nagusietakoa, batez ere Podemosena. 

Ahots horiek, ordea, gutxituz joan dira. Batetik, mobilizazio zikloak 
berak antolakuntza-sare sendoak eraikitzeko zailtasunak izan 
zituelako. Bestetik, eta aurrekoari lotuta, bere adar handi bat estatu 
aparatuetan integratu zelako. Azkenik, krisi ekonomikoaren lehen 
urteetako mobilizazio-ziklo progresista garaipen esanguratsurik 
gabe itxi ostean, joera erreakzionarioak, autoritarioak eta 
kontserbadoreak hedatzen joan direlako progresiboki. 

Kontrako ahotsak gutxitu ahala, ezkerreko alderdiek beraien 
izaera hipokrita agerian utzi ahala eta mobilizazio politikoek 
indarra galdu ahala, gero eta behar gutxiago zeukaten alderdiek 
Mozal Legearen kontrako ideiak hauspotzeko, eta zer esanik 
ez, benetan legeari aurre egiteko. Hala ere, modu batera edo 
bestera PSOEren gobernuaren babesle diren alderdi txikiagoek 
behin baino gehiagotan atera dute Mozal Legearen gaia mahai 
gainera. Legearen kontrakotasunaren bultzatzaile nagusi gisa 
agertu nahi izan dute publikoki gehienek, baina kontrakotasun 
hori oso ahula da. Ez dago legea benetan bertan behera uzteko 
jarrerarik eta azken urteotan, badirudi lege pakete honek dakarren 
marko juridikoa bere osotasunean bertan behera utzi ordez, Mozal 
Legearen zenbait artikulu puntual erreformulatzearekin nahikoa 
dela.

Aipatutako 2021eko PSOE-UP akordioak ez zuen zalantzan jartzen 
3. atalean azaldu dugun marko errepresibo berria. Proposatutako 
erreformak polizia grabatzeagatiko isunak kentzea, manifestazioak 
baimentzeko administrazioarekin egin beharreko tramiteak 
sinplifikatzea edota isunen zenbatekoa berrikustea proposatzen 
zuen. Prozesu hori, geldoa izateaz gain, ez da inondik inora Mozal 
Legea bertan behera uztea.

Geroago, 2023an, beste erreforma proposamen bat izan zen 

PSOE, UP eta EAJren partetik. Hala ere, erreforma nahikoa ez 
zela eta, inbestidurako beste alderdiek ez zuten babestu. Gerora 
Sumarrek 2024ko maiatzean egindako proposamena edota EH 
Bilduk PSOE-Sumar gobernuarekin egindako akordioak ez dira 
substantzialki ezberdinak elkarrekiko: ez EAJk 2019an egindakotik, 
ez 2021eko PSOE-UPenetik, ez Sumarrenarenetik. 

Honako aldaketak proposatu izan dituzte: isun administratiboak 
bakoitzaren eros ahalmenaren araberakoak izatea, etorkinen 
kaporaketa azkarrak debekatzea, gomazko pilotak progresiboki 
erabiltzeari uztea, eta desobedientziagatiko zigorrak gutxitzea, 
besteak beste. Puntu horiek barnebiltzen ditu 2024ko azken 
proposamenak, baita legeari izena aldatu eta “Askatasunen 
eta Hiritarren Segurtasunaren Babeserako Lege Organikoa” 
(Ley Organica de Protección de las Libertades y la Seguridad 
Ciudadana) izena jartzea ere.

Izena berridazteak eta aldaketa kosmetikoren bat egiteak ez du, 
ordea, Mozal Legearen izaera errepresiboarekin amaituko. Mozal 
Legearen indargabetzeak, poliziak manifestazio eta adierazpen 
askatasunak modu administratiboan zigortzeko eskumenik ez 
izatea ekarri beharko luke, poliziaren diskrezionalitatearekin amaitu 
eta Estatuaren kontrolpetik kanpoko manifestatzeko eskubidea 
bermatzeko. Baita 2015ean Zigor Kodean egin ziren aldaketak 
atzera botatzea ere. Hori egin ezean, Mozal Legea indargabetzeaz 
hitz egitea propaganda elektorala besterik ez da.

Argi geratu da azkenaldiko erreforma proposamenek ez dutela 
Mozal Legea bertan behera uzteko asmorik. Eskuineko alderdiei 
berezkoa zaie langileen manifestazio eta adierazpen eskubideen 
kontrako politika. Baina PSOEk ere, behin presidentzia lortuta 
eta Mozal Legea egonkortuta, ez du inolako interesik protesta 
sozialak errazteko. PSOEren babes gerrikoko alderdiek, haien 
artean lehiatzen dute alderdi nagusiak onartu ditzakeen eta Mozal 
Legearen zenbait artikulu kendu ditzakeen proposamenak eginez. 
PSOErekin negoziatu eta gobernuari joera progresista bat emateko 

6. LEGEAREN INGURUKO AZKEN EZTABAIDA PARLAMENTARIOAK

gai den alderdi bezala aurkeztu nahi du bakoitzak bere burua. 
Legea indargabetzeari dagokionez egoera iluna da, eta are ilunago 
bihurtuko da denboran zehar legea egonkortzen, mobilizazio 
sozialak gutxitzen eta segurtasunaren aldeko diskurtsoak hedatzen 
badira.

Gauzak horrela, 2025ean Mozal Legearen erreformaren bat 
gauzatzen bada, Mozal Lege edulkoratu bat onartuko da, 
gehienez. Kasu horretan, alderdiek haien buruaren propaganda 
egiteaz gain, Mozal Legea eztabaidagai gisa ixteko aukera legoke. 
Hau da, legeari erreforma txiki batzuk egin ostean, polemikei 
amaiera emateko eta legea behin betiko egonkortzeko aukera 
legoke.

6. LEGEAREN INGURUKO AZKEN EZTABAIDA PARLAMENTARIOAK

ONDORIO POLITIKO 
BATZUK:
LANGILERIAREN 
ESKUBIDE POLITIKOEN 
ALDEKO BORROKA.

7. 
Txosten honetan zehar aztertu dugun bezala, Mozal Legea 
langileon eskubide politikoak are gehiago murrizteko tresna da 
Estatuaren errepresio aparatuentzat. Protesta eta antolakuntza 
politikoa bide administraribotik zigortzeak eragiten du lehenago 
epaiketa batean frogatu behar zen akusazioa orain poliziak 
erabakitzea aldebakartasunez. Mozal Legeak poliziaren 
arbitrariotasuna areagotzea, zigor-prozesuak azkartzea, 
akusatuaren defentsarako gaitasuna murriztea eta zigorren 
zenbatekoak handitzea eragin du. Eskura ditugun datuek ere 
argi erakusten dute protestarako eta antolakuntza politikorako 
eskubideak legea ezarri aurretik baino gogorrago eta gehiagotan 
zigortzen direla.

Mozal Legea 2008ko krisiaren ondotik Espainiako Estatuan sortu 
zen testuinguru mobilizatzailea igaro ostean jarri zuen indarrean 
Alderdi Popularrak. Ezker erreformistak legearen aurkakotasuna 
adierazi zuen arren, behin gobernura iritsita, PSOE buru duen 
blokeak hauteskundeetan emandako hitza jan eta ez zuen legea 
indargabetu. Are gehiago, urte hauetan gobernu progresista izan 
da, alde handiz, Mozal Legea gehien aplikatu duena. Horrez gain, 
legea erreformatzeko hainbat proposamen egin dituzten arren 
−azkena 2024 urtearen bukaeran− horietako batek ere ez ditu 
legearen oinarriak aldatzen. Ezkerreko alderdiek adierazten duten 
itxurazko kontrakotasunaren eta erdibideko erreformen aurrean, 
Mozal Legearen erabateko indargabetzea aldarrikatu behar 
dugu.

Bestalde, Mozal Legea ez da Estatuaren baliabide errepresibo 
bakarra, ezta gutxiagorik ere. Estatu kapitalistek aparatu oso 
bat dute burgesiaren ordena soziala bermatu eta langileriaren 
antolakuntza independentea jazartzeko. Horren adibide dira 
azkenaldian argitara atera diren herri mugimenduetako infiltrazio 
polizialak, kode penalaren gogortzeak, zenbait antolakunderen 
ilegalizazioa talde kriminalaren akusaziopean, militante politikoen 
atxiloketa eta espetxeratzeak, eta abar. Estatu kapitalisten 
berezko izaera bada ere langileon eskubide politikoak ukatzea, 
autoritarismo gorakorreko testuinguru honetan, ofentsiba bat 
bizitzen ari gara, eta horregatik eskubide politikoen aldeko borroka 
lehen lerroan jarri behar dugu.

Eskubide politikoez ari garenean, langileon borrokarako 
baldintzez ari gara. Ez gara soilik ari eskubide formalen aitortzaz 
edo langileek estatu-egituretan parte hartzeko aukeraz, baizik 
eta orokorrean, langileriaren interesen alde −klaserik eta 
zapalkuntzarik gabeko jendartearen eraikuntzaren alde− politikoki 
jarduteko baldintza juridiko, kultural eta materialez. Hau da, 
eskubideon defentsak eta hedapenak gaitasun errealak garatzea 
eskatzen du, eta beraz, klase etsaiarekiko indar korrelazioan 
aurrera egitea. Horretarako, garrantzitsuak dira langile klaseko 
eragileen arteko lankidetza eta ekintza batasuna. Elkarren artean 
harremana duten bi planotan:

Batetik, oinarrizko eskubide politikoen alde. Lehenik, 
estatuarekiko independentziaz antolatzeko eskubidearen alde 
(honen baitan kokatuta biltzeko eskubidea, jardun politikorako 
espazio eta azpiegituren erabilera, autofinantziaziorako baldintzak, 
eta abar.) Horrekin batera, zapalkuntzaren kontra protesta 
egiteko eskubidearen alde (honen baitan kokatuta baldintzarik 
gabeko manifestazio eskubidea, proletalgo osoarentzako greba 
eskubide erreala, eta abar). Eta amaitzeko langileon adierazpen 
askatasunaren alde.

Bestetik, aurrez aipaturiko eskubide horiek guztiak ukatu 

eta mugatzen dituzten errepresio-aparatuen kontra. Lehenik 
eta behin, langile klasearen jardun politikoaren judizializazioaren 
aurka (honen baitan ulertuta, besteak beste, errepresiorako 
diseinatuta dauden lege eta artikuluak, antolakunde politikoen 
ilegalizazioak, atxiloketak eta espetxeratzeak). Bigarrenik, 
polizia indarren aurka (eta, besteak beste, haien inpunitatearen, 
jazarpenaren, indartzearen eta normalizazio sozialaren kontra). 
Hirugarrenik, langileriaren aurkako kontrol sozialaren aurka (izan 
ere, bideokamerek, datu pertsonalen pilaketak, fitxategi bereziek, 
eta abar, asko errazten baitute errepresioa). Klase elkartasuna 
antolatuz, errepresioaren kontrako horma sendo bat berreraiki 
behar dugu.

Bukatzeko, kontuan izan behar dugu eskubide politikoen 
garapena langileon borrokarako baldintza den bezala, 
langileriaren indar antolatua dela eskubide politikoak 
konkistatzeko bermea. Horregatik, ezinbestekoa da masa 
antolakunde komunista handiak garatzea langileon eskubide 
politikoak bermatuta egon daitezen. 

7. ONDORIO POLITIKO BATZUK



PROTESTARAKO ETA 
ANTOLAKUNTZARAKO 
ESKUBIDEAK 
GOGORRAGO ETA 
GEHIAGO 
ZIGORTZEN DIRA.

LEHEN POLIZIAK 
AKUSAZIOA EPAIKETA 
BATEAN FROGATU 
BEHAR ZUEN.

ORAIN POLIZIAK BERAK 
AKUSATUA ERRUDUN 
BIHURTZEN DU, BIDE 
ADMINISTRATIBOTIK.

Poliziaren zigortzeko 
gaitasuna handitu da.

Zigortzeko prozesua azkartu 
eta sinpli katu da.

Defentsarako eskubidea 
murriztu da:
 Azkar ordaintzeagatiko
 deskontuarekin xantaia.
 Defentsa prozesua garestitu.
 Errugabetasun presuntzioa 
 desagertu.

Protesta eskubidearen 
kontrako zigorren zenbatekoak
handitu dira.

HORRELA AREAGOTU DITU 
ESKUBIDE POLITIKOEN URRAKETAK:

10 URTE
MOZAL LEGEAREN
ONARPENETIK.

